
Milli ədəbiyyatımızın baş qərargahı

Ölkəmizdə ədəbi-ictimai fikrin yaradıcı mərkəzi, milli məfkurəni yaşadan,  azər-
baycançılıq ideologiyasını formalaşdıran və sabahlara daşıyan Yazıçılar Birli-
yi bütün dönəmlərdə sözə-sənətə sadiqlik nümunəsi göstərib. Bu ədəbi-bədii 
qurum Azərbaycan dilinin keşiyində dayanıb, zənginləşməsinə çalışıb. 90 illik 
yubileyini qeyd etdiyimiz bu öncül və nüfuzlu yaradıcılıq qurumu haqqında ta-
nınmış qələm sahiblərimizin özəl fikirlərini oxuculara təqdim etməyə başlayırıq. 
İlk müsahibimiz Xalq yazıçısı Elçindir.

± Eloin müəllim, deyə bilərik ki, 
AYB sizə úə[sən daha do÷ma olan mə-
kandır.   ƏYYəlcə bu ya[ınlı÷ın tari[oə -
sindən baúlayaT... 

– Düz deyirsiniz. Mənim uşaqlıq, ye-
niyetməlik, gənclik illərimlə bağlı bir çox 
gözəl xatirələrim Yazıçılar Birliyi (o vaxt-
lar Yazıçılar İttifaqı adlanırdı) ilə bağlıdır 
və ora mənim üçün məhrəm bir yerdir. 
Məsələ burasındadır ki, mənim oxudu-
ğum � saylı məktəb Yazıçılar Birliyi ilə 
üzbəüz idi. O zaman atam İlyas Əfəndi-
yev Yazıçılar İttifaqında işləyirdi, mən də 
hərdən dərsdən sonra ora gəlirdim. Mən 
Məmməd Səid Ordubadini, Abdulla Şaiqi, 
Mirzə Cəlilin xanımını Həmidə xanım Ca-
vanşiri ilk dəfə orda görmüşəm.

Bu sözləri deyirəm və Mehdi Hüsey-
nin ittifaqın 3-cü mərtəbəsində, Natəvan 
klubunun foyesində xüsusi bir şövqlə bil-
yard oynamağı, Səməd Vurğunun oyuna 
baxa-baxa duzlu atmacaları ilə Mehdi  
Hüseyni qızışdırmağı, Əbülhəsənin: 
“Əzizim! Əzizim! Bu nə dəsgahdı belə?” 

– deməyi, Süleyman Rüstəmin siqareti-
ni tüstülədə-tüstülədə yanındakılara göz 
vuraraq: “Əbülhəsən, deyirlər, əvvəllər 
sən də yaxşı bilyard oynamısan?” – söy-
ləməyi, Əbülhəsənin: “Xeyr, Süleyman 
Rüstəm, bu, sənin təzə uydurmandır!” – 
deyə ona bozarmağı indi də keçib-getmiş 
səmimi, istiqanlı və koloritli günlər kimi 
yadıma düşür.

Elə o Natəvan klubunda ədəbiyyatla 
bağlı tədbirləri, “Gənclər günü”ndə yazı-
çı olmaq istəyən bir gənc kimi mənim də 
hekayəmin oxunub müzakirə edilməsini, 
Mehdi Hüseynin, İsa Hüseynovun, gənc 
Bəkir Nəbiyevin. Əliağa Kürçaylının, Ka-
mal Qəhrəmanovun o hekayəni çapa 
məsləhət görmələrini və 16 yaşımda 
ikən, 1959-cu ilin indiyə qədər yaddaşıma 
hopmuş 5 iyulunda “Azərbaycan gəncləri” 
qəzetində çap olunmağımı – o ilk çapın 
qürurunu xatırlayıram.

± Sonralar istedadınız daha da par-
ladı Yə hətta siz Yazıoılar İttifaTında iúə 
də düzəldiniz...

–  Elədir, iş elə gətirdi ki, mən  19�5-ci 
ildən etibarən İmran Qasımov, Mirzə İb-
rahimov, Balaş Azəroğlu, İsmayıl Şıxlı, 
Hüseyn Abbaszadə, Cabir Novruz, İshaq 
İbrahimov kimi unudulmaz həmkarlarımla 
birlikdə Yazıçılar İttifaqında katib işlədim. 
Bu gün mən Əbülqasım Hüseynzadə, 
Qulam Məmmədli, Əli Səbri kimi qoca-
man dostlarımı (!), bilavasitə təmasda 
olduğum Əli Vəliyev, Süleyman Rəhimov, 
Əbülhəsən, Süleyman Rüstəm, Rəsul 
Rza, Osman Sarıvəlli, Əhməd Cəmil və 
bir çox başqa yazıçı və şairlərimizi tez-tez 
xatırlayıram.

Düzdür, bu xatirələrdə nostalji də var, 
ancaq mənim üçün onlar həmişə çox xoş, 
köhnə təbirlə desəm, nəşəli bir aura altın-
da olan xatirələrdir.

Yazıçılar İttifaqının mürəkkəb, 193�–
3�-ci illərdə isə hətta qorxulu bir tarixi var, 
ancaq bütün bunlara baxmayaraq, bu qu-
rum Hüseyn Cavid, Mikayıl Müşfiq, Yusif 
Vəzir, Əhməd Cavad  və başqa repres-
siya qurbanlarıyla, eləcə də salamat qa-
lanlarla birlikdə, müştərək surətdə, yəni 
bir küll halında Azərbaycan ədəbiyyatı-
nın, dilinin, ictimai fikrinin, xalqımızın milli 
mənliyinin yaşadılmasında və inkişafında 
xidmətləri böyükdür.

± Eloin müəllim, sonda yubiley ar-
zularınızı eúitmək istərdik.

– Yazıçılar İttifaqı artıq keçmişdə qa-
lıb, adını çəkdiyim və çəkmədiyim qələm 
sahiblərinin hamısı indi həyatda yoxdur. 
Nə yaxşı ki, bu gün Yazıçılar Birliyi var və 
mən bu 90 illik yubileydə, Anar başda ol-
maqla, birliyin bütün əməkdaşlarını təbrik 
edir, onlara can sağlığlı diləyir və ən gözəl 
istəklərimi bildirirəm. Arzu edirəm ki, Yazı-
çılar Birliyi daha artıq şövqlə, daha artıq 
ehtirasla ədəbiyyatın keşiyində dayansın. 
100 illiyini də Azərbaycan ədəbiyyatının 
böyük bayramı kimi qeyd eləsin!

± 0üsahibə üoün minnətdarıT. Biz 
də sizə m|hkəm can sa÷lı÷ı, yeni, 
J|zəl əsərlərlə o[ucuları seYindirmə-
yinizi arzu edirik�

0üsahibəni hazırladı�  
Əli NƏ&ƏFXANL,, AYB-nin üzYü

Zəfər yolumuza  
işıq salan günlər

Azərbaycan Silahlı Qüvvələrinin qəhrəmanlıq salnaməsinin qızıl səhifələ-
rindən sayılan 2020-ci il 12–17 iyul tarixli Tovuz döyüşləri Vətən müharibəsində 
Qələbəmizin aydın eşidilən addım səsləri olub. 

...Sumqayıtda Milli Qəhrəman Polad 
Həşimovun adını daşıyan küçənin baş-
lanğıcındakı lövhənin qarşısındayam. 
Bura Səməd Vurğun küçəsi ilə kəsişən 
yerdir. Böyük şairin misraları yadıma dü-
şür: 

*əl çı[aT cəbKəyə, əmr Hdir 9ətən,
6ən də bX mHydanda N�Nrəyib ça÷la�
'�şmənin J�lləVi dəyVə Vinəmdən,
0HKriban əlinlə yaramı ba÷la� 
Polad Həşimov Qəbələ rayonunun 

Vəndam kəndində anadan olub. Ailələri 
ilə birgə Sumqayıt şəhərinə köçdüyündən 
buradakı 2� və 34 nömrəli məktəblərdə 
orta təhsil alıb. Sonra Heydər Əliyev adı-
na Azərbaycan Ali Hərbi Məktəbini bitirib 
və taqım komandirliyindən “general-ma-
yor” ali hərbi rütbəsinədək yüksəlib. 4 
iyul 2020-ci il tarixdə Ermənistan–Azər-
baycan sərhədinin Tovuz istiqamətində 
düşmən təxribatlarının qarşısını alarkən 
qəhrəmancasına şəhid olub.

Onun nəşi Sumqayıta, ailəsinin ya-
şadığı 13-cü mikrorayona gətirilən gecə 
həyətdə, küçədə iynə atılsaydı, yerə düş-
məzdi. Kişi, qadın, böyük, uşaq – hamı 
gözləyirdi ki, qarşılanması daha da urvatlı 
olsun. Bu, həm də qəhrəman qarşısında 
camaatın vəfa borcu idi« Çox keçmədən 
hərbçilərin müşayiəti ilə Poladı gətirdilər. 
Üçrəngli Vətən bayraqları mükəddər şə-
kildə yellənirdi. Həmin son görüş həm də 
qürur, iftixar görüşümüz idi« 

Vətənpərvərlik tədbirlərində Poladın 
anası Səmayə xanımı dəfələrlə görmüş, 
çıxışlarını dinləmişəm. “Mən səngər ge-
neralı yetişdirmişdim... Bayraqları ucal-
dan oğulların yeri behişt olsun!..”  – deyən 
ana daim bu fikri bu və ya digər formada 
təkrarlayır ki, bu gün qalib dövlət və qalib 
xalqıq. Biz övladlarımızı itirsək də şərəf-
li ad qazandıq. Xalqımız, Vətənimiz sağ 
olsun!” 

Amin deyərək xatırlayırıq ki, Polad 
Həşimov Tovuz döyüşlərinin 3-cü günü 
erməni ordusunun hücumu nəticəsində 

polkovnik İlqar Mirzəyev, mayor Anar 
Novruzov və Namiq Əhmədov,  daha bir 
neçə hərbi qulluqçu və Ağdam kəndinin 
�6 yaşlı sakini həlak olub. Düşmən isə la-
yıqli cavabını və cəzasını alıb. 

Tovuz döyüşləri çağdaş Azərbayca-
nın hərb tarixinə zəfər döyüşü kimi daxil 
oldu. Dünya gördü ki, rəşadətli Ordumuz 
düşmənin hər cür təxribatlarının və göz-
lənilməz hücumlarının qarşısını qətiyyət-
lə almaqda çətinlik çəkmir. 100-dən çox 
hərbçisi və onlarla hərbi obyektləri məhv 
edilən Ermənistan silahlı bölmələrinin 
şəxsi heyəti hətta səngərləri qoyub qaç-
dı. Döyüşlər zamanı bir neçə gün ərzində 
yüzlərlə yaralı və ölü daşıyan ermənilər 
itkilərdən dəhşətə gəldilər.

Milli Ordumuz  daha öncə =əfərə ge-
dən yolu 2016-cı ilin şanlı Aprel döyüşlə-
rində, 201�-ci ilin uğurlu Günnüt əməliy-
yatında addım-addım qət etmişdi. Tovuz 
döyüşləri də ölkəmizə qarşı təxribatçı 
əməllərindən əl çəkməyən Ermənistan 
ordusunun növbəti mənfur niyyətini öz 
başında çatladan uğurlu əməliyyatlardan 
biri kimi tarixə düşdü. Tovuzda hərbi təx-
ribat törətdiyi üçün burnu ovulan erməni 
faşistləri 2 ay sonra – sentyabrın 2�-də 
başlanan 44 günlük Vətən müharibəsin-
də daha böpyük zərbələr alaraq, yer-
lə-yeksan edildilər. 

Bəli, Tovuz döyüşləri Azərbaycanda 
xalq və Prezident, xalq və ordu birliyinin 
yenidən təcəssümünə çevrildi. Silah-
lı Qüvvələrimiz bir daha göstərdilər ki, 
təcavüzkar Ermənistan ordusu onların 
gücü qarşısında tamamilə aciz və zəifdir. 
Beləliklə də Azərbaycanın Vətən mühari-
bəsində qazandığı Böyük =əfərin ilk qığıl-
cımlarından olan Tovuz döyüşləri Ermə-
nistana tarix boyu davam edəcək böyük 
məyusluq, məğlubiyyət acısı yaşatdı.

Ə.ƏLİYEV  
XQ

Qərbi Azərbaycanın da  
ensiklopediyası yaradılır

AMEA Rəyasət Heyətinin növbəti 
iclasında müzakirə olunan məsələlər-
dən biri “Qərbi Azərbaycan Ensiklope-
diyasının sözlüyü”nün təsdiq edilmə-
si olub.    

Akademik İsa Həbibbəyli sözlüyün 
hazırlanması üçün yaradılmış İşçi qrup 
tərəfindən keçirilmiş müzakirələr nəti-
cəsində Rəyasət Heyətinə 2595 söz-
dən ibarət sözlüyün təqdim olunduğunu 
diqqətə çatdırıb. AMEA prezidenti İşçi 
qrupun fəaliyyətini yüksək qiymətləndirib, 
sözlüyün nəzərdən keçirilərək ixtisarlar 
və əlavələr edildiyini bildirib, əhatə dairə-
sinin, ümumilikdə, 2000 sözə endirilməsi 
ilə bağlı tapşırıqlarını verib.

Mövzu ilə bağlı çıxış edən Qərbi Azər-
baycan İcmasının sədri, İşçi qrupun üzvü 
Əziz Ələkbərli icmada bütün sahələr üzrə 
komissiyaların fəaliyyət göstərdiyini bildi-
rib və sözlüyün AMEA rəhbərliyinin və hə-
min komissiyaların iştirakı ilə yekun müza-
kirəsinin keçirilməsini təklif edib.  O deyib 
ki, ensiklopediyada  əzəli-əbədi torpaq-
larımız olan Qərbi  Azərbaycanın tarixi, 
coğrafiyası, etnoqrafiyası, adət-ənənəsi, 
folkloru, maddi və qeyri-maddi mədəni 
irsi, şəxsiyyətləri və s. ilə bağlı çoxlu mə-
lumatlar, oçerklər toplanmalıdır. 

İşçi qrupun rəhbəri – AMEA Tarix və 
Etnologiya İnstitutunun direktoru, pro-
fessor Kərim  Şükürov “XQ”yə açıqlama-
sında bildirib ki, sözlük təsdiq ediləndən 
sonra ayrı-ayrı hissələri müəlliflər arasın-
da  paylaşdırılıb. Ensiklopediya həyatın 
bütün sahələrini əhatə edəcək və qısa 
müddətdə nəşr olunacaq.

* * *

Tədbiri açan AMEA-nın prezidenti, 
akademik İsa Həbibbəyli gələn ilin mart 
ayında  akademiyanın yaranmasının �0 
ilinin tamam olacağını bildirərək deyib 
ki, artıq keçiriləcək tədbirlərin ilkin planı 
müəyyən olunub, bununla bağlı       müşa-
virə keçirilib. Həmçinin yubileyə töhfə ola-
raq “Azərbaycan Milli Elmlər Akademiyası 
simalarda” kitabı yenidən çapa hazırlanır.  

Akademik elmi məsləhətçisi olduğu 
“AMEA-nın yaranma tarixi 1920–1945-ci 
illər” kitabının təqdimatının akademiyanın 

�0 illik yubileyinə həsr olunmuş ilk tədbir-
lərdən biri kimi mühüm əhəmiyyət daşıdı-
ğını söyləyib. Nəşrdə bu elm ocağının ya-
ranma tarixinin sistemli şəkildə dərindən 
araşdırıldığını bildirib. O, nəşrin Moskva-
da rus dilində çap olunmasının Azərbay-
can elminin dünya elmi mühitinə çatdırıl-
ması baxımından önəmini vurğulayıb.  

Sonra AMEA-nın vitse-prezidenti, 
akademik İradə Hüseynova, 6-cı çağırış 
Milli Məclis sədrinin müavini, professor 
Fəzail İbrahimli və başqaları kitabın mə-
ziyyətlərindən söhbət açıblar. Sonda nəş-
rin müəllifi =emfira Hacıyeva çıxış edərək 
təqdimatın bütün iştirakçılarına xoş söz-
lərə görə minnətdarlığını bildirib.

Ə.'OS7ƏLİ  
XQ 

Film layihələri müsabiqəsi
Azərbaycan Respublikasının Kino Agentliyi (ARKA) 

postprodakşn mərhələsində olan filmlərə dəstək 
müsabiqəsinin nəticələrini açıqlayıb.

Məlum olduğu kimi, 
 Prezident İlham Əliyevin “Azər-
baycan Respublikasının Kino 
Agentliyi” publik hüquqi şəxsin 
yaradılması haqqında 2022-ci 
il 20 aprel tarixli Fərmanı milli 
kinematoqrafiyamızın və yayım 
infrastrukturunun müasirləş-
dirilməsi üçün geniş imkanlar 
açıb. Həmin fərmandan sonra 
ölkəmizin kino təsərrüfatında 
bir sıra islahat və yeniliklərin 
həyata keçirilməsinə başlanılıb. 
Məqsəd bu sahəni tam səna-
yeləşdirmək, rentabelli sahəyə 
çevirmək, milli məzmunla süst-
lənmiş universal kino dilində 
danışmağı bacaran yeni yara-
dıcı nəsil formalaşdırmaqdır. 

ARKA-dan verilən məlu-
mata görə, bu dövlət qurumu 
postprodakşn mərhələsində 
olan film layihələrinin tamam-

lanma işlərinin dəstəklənməsi 
üzrə müsabiqəni cari ilin may 
ayında elan etmişdi. Ölkədə 
film istehsalının stimullaşdı-
rılması və səmərəliliyinin yük-
səldilməsi, müstəqil prodüser 
mərkəzləri və müvafiq sahədə 
fəaliyyət göstərən digər şəxslər 
arasında rəqabət qabiliyyətinin 
artırılması və birgə film istehsa-
lının dəstəklənməsi məqsədilə 
həyata keçirilən müsabiqə artıq 
yekunlaşıb. Tammetrajlı bədii 
və sənədli, qısametrajlı bədii, 
sənədli və animasiya filmləri 
kateqoriyasında keçirilən mü-
sabiqəyə, ümumilikdə, 9 layihə 
müraciət etmişdi. Bədii şura-
nın  dəyərləndirdiyi 6 layihəyə 
dövlət dəstəyi verilməsi qərara 
alınıb. 

Həmin layihələr Mətləb 
Muxtarovun “Yaddaş saray-

ları”, Elməddin Alıyevin “Geri 
dönüş”, Tahir Tahiroviçin “Səs-
siz zaman”, Ələmdar Faiqin 
“Qara pişik, ağ şanı”, Hacıbala 
Səfərovun “Tərsinə kölgələr” 
və İlkin Yusifin “Sən haralısan, 
durna?” filmləridir. 

Qeyd edək ki, ölkədə ilk 
dəfədir postprodakşn mərhələ-
sində olan film layihələrinə 
dəstək müsabiqəsi keçirilir. 
Azərbaycan Respublikası Kino 
Agentliyi film layihələrinə döv-
lət dəstəyi məqsədilə ilboyu 
müsabiqələr keçirməyə davam 
edəcək.

XQ

Xələcdə yeraltı yaddaş xəzinəsi
Şərur rayonunun Xələc kəndi əra-

zisində fəaliyyət göstərən arxeoloji 
ekspedisiyanın məqsədi Azərbayca-
nın Yaxın Şərqlə sərhəd bölgəsində, 
xüsusilə, Naxçıvan diyarında qədim 
arxeoloji mədəniyyətlərarası keçidin 
xüsusiyyətləri və Cənubi Qafqaz–
Yaxın Şərq əlaqələrində yeri ilə bağlı 
faktları araşdırmaqdan ibarətdir.

Ekspedisiya AMEA Naxçıvan 
Bölməsi Tarix, Etnoqrafiya və Arxe-
ologiya İnstitutunun Arxeoloji xidmət 
şöbəsinin müdiri, tarix üzrə fəlsəfə 
doktoru, dosent =eynəb Quliyevanın 
rəhbərliyi ilə ötən aydan fəaliyyətə 
başlayıb. AMEA Naxçıvan Bölməsi 
və Naxçıvan Muxtar Respublikası 
Mədəniyyət Nazirliyi əməkdaşların-
dan ibarət komissiya qazıntı yerində 
aparılan araşdırmaların vəziyyəti ilə 
tanış olarkən =eynəb Quliyeva hələ-
lik, əldə olunan ilkin nəticələr barə-
də məlumat verib. O deyib ki, daha 
əvvəllər qazıntılar zamanı müxtəlif 
dövrlərə aid keramika nümunələri-

nin qeydə alınması buranın çoxtə-
bəqəli abidə olduğunu göstərirdi. Bu 
baxımdan II Xələcdən aşkar edilən 
tapıntılar Naxçıvanda Antik dövr 
mədəniyyətinin öyrənilməsi üçün 
əhəmiyyətlidir.

Hələlik, əldə edilən ilkin tapın-
tılar nisbi xronologiyanı e.ə. I mi-
nilliyin 2-ci yarısı – eramızın III–IV 
əsrləri arasında müəyyənləşdir-

məyə imkan verir. Araşdırmaların 
I mərhələsi maddi mədəniyyət abi-
dəsi, keramika nümunələri və başqa 
arxeoloji materialların aşkar olun-
ması ilə əlamətdardır. İyulun 2�-dək 
davam edəcək qazıntıların növbəti 
mərhələsində də yeni faktların əldə 
ediləcəyi istisna edilmir.

